
IZVJEŠTAJ O REVIZIJI FINANSIJSKIH IZVJEŠTAJA

NA DAN 31.12.2002. GODINE

MINISTARSTVO UNUTRAŠNJIH/UNUTARNJIH POSLOVA

Sarajevo, juni 2003. godine

MENADŽMENTU

MINISTARSTVA UNUTRAŠNJIH/UNUTARNJIH POSLOVA

IZVJEŠTAJ REVIZORA
1. Obavili smo reviziju finansijskih izvještaja Ministarstva unutrašnjih poslova Federacije Bosne i Hercegovine, iskazanu na stranicama 1-13 Izvještaja o obavljenoj reviziji finansijskih izvještaja na dan 31.12.2002. godine Za ove izvještaje odgovoran je menadžment Ministarstva unutrašnjih poslova Federacije Bosne i Hercegovine. Naša odgovornost se svodi na izražavanje mišljenja o tim finansijskim izvještajima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji potkrepljuju iznose i objave u finansijskim izvještajima .Revizija je takođe obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja. Vjerujemo da je provedena revizija prikupila dovoljno dokaza kako bi se stvorile pouzdane osnove za izražavanje našeg mišljenja.

3. Nakon izvršene revizije skrećemo pažnju na sljedeće nedostatke:

Prekoračenje rashoda na određenim budžetskim pozicijama suprotno Zakonu o budžetima - proračunima u FBiH i Zakonu o izvršavanju budžeta u F BiH; (prekoračenja izdataka za komunalne usluge za 81,89%, za prijevoz i gorivo za 54,,89%, unajmljivanje imovine i opreme za 81,14% i ugovorenih usluga za 67,93%);

· Neosnovane isplate za troškove prijevoza i odvojeni život;

· Neusaglašeno knjigovodstveno stanje i stvarno stanje po popisu stalnih sredstava, potraživanja i obaveza;

· Neizvršenu naplatu značajnih iznosa potraživanja iz ranijih perioda (potraživanja od kupaca i akontacija za službeni put) kao i neriješeno pitanje oduzetih deviznih sredstava;

· Neusaglašen Pravilnik o plaćama FMUP sa Zakonom o radnim odnosima i plaćama službenika organa uprave u FBiH.

Neispoštovanog većeg broje preporuka iz prethodne revizije.

4. Po našem mišljenu, zbog učinaka navedenih pod tačkom 3. finansijski/financijski izvještaji/ izvješća, ne daju istinit i fer pregled o finansijskom/financijskom stanju korisnika budžeta/proračuna Federalnog ministarstva unutrašnjih/unutarnjih poslova na dan 31.12.2002. godine.

IZVJEŠTAJ

O OBAVLJENOJ REVIZIJI FINANSIJSKIH IZVJEŠTAJA

MINISTARSTVA UNUTRAŠNJIH/UNUTARNJIH POSLOVA 

FEDERACIJE BOSNE I HERCEGOVINE
za 2002. godinu

1 UVOD

Na osnovu ovlaštenja, a u skladu sa Zakonom o reviziji budžeta – proračuna u F BiH, obavljena je revizija finansijskih izvještaja na dan 31.12.2002. godine Ministarstva unutrašnjih/unutarnjih poslova Federacije Bosne i Hercegovine (u daljem tekstu: FMUP).

Ured za reviziju budžeta Federacije Bosne i Hercegovine treći put vrši reviziju finansijskih izvještaja Ministarstva unutrašnjih poslova FBiH.

Reviziju finansijskih izvještaja za godinu koja se završava sa 31.12.2002. godine obavili su :

Nedžad Redžep, dipl. oec., ovlašteni revizor

Esma Muslić, dipl. oec., mlađi revizor.

Revizija je obavljena u razdoblju od 10.03. do 29.03.2002. godine, sa prekidima, u prostorijama FMUP u Sarajevu u prisustvu predstavnika:

Josip Cvitanović, načelnik odjeljenja za finansijsko/financijsko računovodstvene poslove,

Mustafa Pašalić, načelnik odjeljenja za materijalne poslove,

Vera Zovko, šef računovodstva,

Habiba Begović, referent za elektronsku obradu podataka,

Ankica Šimić, glavni knigovođa.

2   OPŠTI PODACI O BUDŽETSKOM KORISNIKU

Federalno ministarstvo unutrašnjih poslova-Federalno ministarstvo unutarnjih poslova osnovano je u skladu sa Zakonom o federalnim ministarstvima i drugim tijelima federalne uprave  Ministarstvo obavlja unutrašnje poslove iz nadležnosti Federacije koji se odnose na: 

sprečavanje i otkrivanje krivičnih djela međukantonalnog kriminala kao i: terorizma, neovlaštene trgovine drogom i organizovanog kriminala; pronalaženje i hvatanje učinilaca tih krivičnih djela te njihovo privođenje nadležnim organima,

poslove državljanstva Federacije,

osiguranje određenih ličnosti i zgrada Federacije,

zaštita ljudskih prava i građanskih sloboda u oblasti unutrašnjih poslova. 

sUnutrašnja organizacija i način rada Ministarstva utvrđeni su Pravilnikom o unutrašnjoj organizaciji Federalnog ministarstva unutrašnjih poslova-Federalnog ministarstva unutarnjih poslova br.10-06-12 od 27.02.2001. godine i Pravilnikom o izmjenama i dopunama Pravilnika o unutrašnjoj organizaciji Federalnog ministarstva unutrašnjih poslova- Federalnog ministarstva unutarnjih poslova br.10-06-122/2 od 21.03.2001.godine, na koji je saglasnost dala Vlada FBiH.

Vlada F BiH je 27.12. 2002. godine dala saglasnost na novi Pravilnik o unutrašnjoj organizaciji FMUP-a.

Funkciju ministara FMUP-a obavljali su :

dr. Ramo Masleša, od 28.11.2001.godine

Mevludin Halilović, od 25.03.2003. godine.

Sjedište Ministarstva je u Sarajevu., Ulica Mehmeda Spahe 7.

Na dan 31.12.2001.godine u Ministarstvu je bilo uposleno 1272 radnika, dok je po sistematizaciji bilo 1.486, a budžetom planirano 1300 radnika.

3 CILJ REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni u svakom značajnom pogledu, u skladu sa svom zakonskom važećom regulativom.

Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine.

Revizija će utvrditi: da li su se uposleni u FMUP-u pridržavali Zakona koji se na njih odnose, da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje i da li su poduzete sve mjere za osiguranje prihvaćanja, čuvanja, izdavanja i pravilnog korištenja javnih zaliha i da se pridržava uputstava u vezi s tim.

Revizija će provjeriti da li su primjenjene preporuke iz prethodne revizije. Provjerom finansijskih izvještaja biće dati nalazi i nove preporuke sa naglaskom na što efikasniju i ekonomičniju zaštitu imovine i trošenje sredstava, kao i stvaranje podloge za unapređenje interne kontrole.

4 NALAZI I PREPORUKE 

4.1 USKLAĐENOST SA ZAKONSKIM PROPISIMA

Revizijom je utvrđeno da nije bilo usklađenosti sa slijedećim zakonskim propisima:

a) Zakonom o budžetima u F BiH i Zakonom o izvršavanju budžeta u FBiH za 2002. godinu;

b) Zakonom o računovodstvu i Pravilnikom o knjigovodstvu budžeta;

c) Zakonom o radnim odnosima i plaćama službenika organa uprave u FBiH;

d) Uredbom o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave.

Preporuka menadžmentu

· Obezbijediti dosljedno provođenje navedenih zakonskih, podzakonskih i drugih propisa.

4.1.1 Prethodna revizija

Na bazi provjere učinjenih aktivnosti po preporukama datim u Izvještaju o reviziji za 2001. godinu konstatujemo da je jedan dio preporuka ispoštovan.

Od preporuka navedenih u Izvještaju u prethodnoj reviziji nisu ispošovane slijedeće:

Sa licima koja su imenovana u komisije u skladu sa Zakonom o radu i Zakonom o obligacionim odnosima ispostavljanja su Rješenja, a nisu zaključivani Ugovori, a isplate naknada su pratili odgovarajući porezi;
· Popis imovine, obaveza i potraživanja izvršen je na način da su imenovane komisije za popis izvršile fizički popis, sastavile Elaborat o popisu i sačinile prijedlog odluka o knjiženju viškova i manjkova. Obzirom da sastavljeni Elaborat nije usvojen do dana sastavljanja finansijskih izvještaja, to nije knjigovodstveno stanje nije usaglašeno sa stvarnim stanjem;
· Iz budžetskih/proračunskih sredstava se isplaćuju izdaci koji su planirani u budžetu/ proračunu samo djelomično jer su na određenim pozicijama iskazana prekoračenja budžetom planiranih rashoda;

· Poduzimane su aktivnosti u cilju veće naplate potraživanja za isporučenu robu i usluge, ali je konačan efekat naplate nije zadovoljavajući dijelom i zbog činjenice da nisu stizale pravovremeno informacije o naplati iz trezora;

· Utvrđena je djelimična evidencija lica, kojima je isplaćena akontacija po priznanicama, koje se odnose na Kabinet FMUP-a, u iznosu od 149.000,00 KM, ali još ne postoji analitička evidencija  u knjigovodstvu FMUP-a;
· Preduzimane su radnje za povrat ili pravdanje akontacija u iznosu od 381.225,00 KM, od lica koja su primila akontacije u periodu do 2001.godine, ali je konačan efekat minimalan jer je saldo iskazana na kontu potraživanja sa 31.12.2002. godine iskazan 370.025 KM, što znači da je naplaćeno samo 11.200 KM;
· Tek od 18.12.2002. godine Rješenjima Ministra FMUP-a prestaje pravo na naknadu za odvojeni život od porodice, kao i naknada troškova putovanja u mjesto stanovanja porodice u vrijeme sedmičnog odmora, državnih praznika i neradnih dana. Izvještaj o reviziji FMUP u dostavljen u maju 2002. godine sa datom preporukom, te ističemo da su ova rješenja donesena sa znatnim zakašnjenjem.
· Menadžment Ministarstva nije uskladio koeficijente za plaće službenika utvrđene Pravilnikom o plaćama i drugim ličnim primanjima službenika i namještenika u službama FMUP-a sa koeficijentima za plaće službenika u federalnim organima uprave i federalnim ustanovama koji su utvrđeni u članu 157. do 165. Zakona o radnim odnosima i plaćama službenika organa uprave u F BiH.

· Prijem radnika u radni odnos na određeno vrijeme nije se vršio u skladu sa članom 18. Zakonom o radnim odnosima i plaćama službenika organa uprave u F BiH s tim da je u Jedinica za unutrašnju kontrolu i inspekciju navedeno da je tokom 2002. godine 6 službenika primljeno bez raspisivanja konkursa ili javnog oglasa. U pismenoj informaciji iz FMUP-a iz marta 2003. godine je navedeno da je pravni status svih službenika, koji su do sada radili na određeno vrijeme i ostvarili kontinuitet radnog odnosa, riješen njihovim prijemom u radni odnos na neodređeno vrijeme u 2003. godini. 
· Za devizna sredstva u iznosu od 142.250,00 KM nije utvrđena tačna evidencija lica od kojih su oduzeta, u koje namjene su utrošena devizna sredstva i po čijem odobrenju i nisu vraćena u blagajnu. Prema pismenom obrazloženju odgovonog pripremljena je Odluka po čijem će potpisu od strane ovlaštenog predstavnika ministarstva ova sredstva biti isknjižena – otpisana.
· Knjigovodstveno nisu evidentirani svi poslovni obijekti i zemljište koji su vlasništvo Ministarstva.

4.2 MENADŽMENT I SISTEM INTERNIH KONTROLA

Menadžment je kroz donošenje akata regulisao određene segmente djelovanja FMUP-a kako bi uspostavio određeni sistem interne kontrole. Obzirom na uočene nedostatke tokom revizije zaključujemo da ovaj sistem treba unaprijediti kako bi se obezbijedila puna kontrola nad trošenjem budžetskih sredstava.

Preporuka menadžmentu

· Menadžment FMUP-a treba razvijati takav sistem interne kontrole kojim bi se osigurala puna transparentnost trošenja javnog novca, čuvanje i zaštita imovine kao i tačno i ažurno evidentiranje poslovnih promjena u skladu sa računovodstvenim načelima i standardima. Posebnu pažnju treba posvetiti usklađivanju rashoda prema planiranim budžetom. Aktivnijim pristupom riješilo bi se i pitanje nenaplaćenih potraživanja po svim osnovama iz ranijih perioda.

4.3 IZVRŠENJE BUDŽETA-PRORAČUNA

4.3.1 PRIHODI

FMUP je u 2002. godini ostvario ukupne prihode u iznosu od 27.542.493 KM, što je u odnosu na plan 98,73%.

Od toga neporezni prihodi iznose 2.022.399 KM i prihodi od internih transakcija 360.587 KM što čini ukupno 2.382.986 KM, što je u odnosu na planirane vlastite prihode 2.147.140 KM indeks 110.98%.

Prema operativnoj evidenciji u računovodstvu FMUP-a u 2002. godini (prema fakturama) FMUP je ostvario vlastite prihode u ukupnom iznosu od 3.839.398 KM. Ostvareni prihodi uplaćivani su u korist jedinstvenog računa trezora, a u knjigovodstvu FMUP-a su evidentirana potraživanja od kupaca i razgraničenja – obračunati prihodi. Zatvraranje ovih konta se vršilo po uplati dužnika u korist računa trezora. Trezor je potom knjižio naplaćene prihode u korist konta neporezni prihodi. Istovremeno je trezor obavještavao FMUP o naplati što je bio osnov za zatvaranje konta potraživanja od kupaca i razgraničenja – obračunati prihodi.

U nekoliko navrata FMUP se obraćao Federalnom ministarstvu finansija tražeći pravovremene informacije o uplatama dužnika kako bi se izvršila, adekvatna knjiženja, ali obzirom na navedene razike u evidencijama, očito da nije bilo dovoljno koordinacije u aktivnostima oko evidencije potraživanja.

Navedeno ukazuje da :

· Trezor iskazuje prihode po naplaćenoj realizaciji;

· FMUP ne raspolaže ažurnom informacijom o naplati prihoda.

· Ne postoji usaglašenje evidencija u trezoru i FMUP-u vezano za potraživanja i ostvarene vlastite prihode.

Pregled ostvarenih vlastittih prihoda u FMUP (prema evidenciji u računovodstvu FMUP-a) je slijedeći:

	· Registarske probne tablice


	988.340 KM

	· Obrasci, lične karte i saobraćajne dozvole

	121.117 KM

	· Školovanje




	659.150 KM

	· Smještaj i ishrana



	695.704 KM

	· Pratnja





	899.000 KM

	· Komunalije





	  63.270 KM

	· Zakup






	200.884 KM

	· Ostalo (prodaja stalnog sredstva i refundacija bolovanja

	211.934 KM


Preporuke menadžmentu

· Obezbijediti iskazivanje vlastitih prihoda u skladu sa Zakonom o računovodstvu i Računovodstvenim načelima i satandardima;

Koordinirati aktivnosti FMUP-a sa trezorom kako bi FMUP imao blagovremenu informaciju o naplaćenim potraživanjima i prihodima. 

4.3.2 RASHODI

Na osnovu podataka iz finansijskog izvještaja Račun prihoda i rashoda utvrđeno je da su ukupno ostvareni rashodi i izdaci FMUP-a za 2002. godinu iznosili 27.542.493 KM, što u odnosu na budžet za 2002. godinu ima indeks ostvarenja 98,73%, dok je u odnosu na raspoloživa sredstva indeks ostvrarenja 98,97%.

Ističemo da i iznos na kontu razgraničeni rashodi predstavlja rashode za 2002. godinu u iznosu od 287.463 KM tako da su ukupni rashodi sa ovim iznosom 27.829.956 KM sa indeksom ostvarenja 99,76%.
	R. br.
	Opis
	Budžet za 2002. god
	Raspoloživa sredstva 31.12.2002.g.
	Izvršenje budžeta-Rashodi
	Indeks (5/3)

	1
	2
	3
	4
	5
	6

	1.
	RASHODI I IZDACI (I+II)
	27.897.960
	27.829.659
	27.542.493
	98,73

	2.
	I Tekući rashodi
	25.747.960
	25.993.659
	25.709.882
	99,85

	3.
	a. Bruto plaće i naknade
	18.966.000
	18.857.100
	18.834.839
	99,31

	4.
	Bruto plaće
	14.910.000
	14.111.100
	14.088.846
	94,49

	5.
	Naknade troškova zaposlenih
	4.056.000
	4.746.000
	4.745.993
	117,01

	6.
	b. Doprinos poslodavca
	1.581.100
	2.280.000
	2.276.740
	144,00

	7.
	c. Izdaci za materijal i usluge
	5.200.860
	4.856.559
	4.598.303
	88,41

	8.
	Putni troškovi
	405.034
	405.824
	405.824
	100,20

	9.
	Izdaci za energiju
	572.026
	612.026
	611.725
	106,94

	1.0
	Izdaci za komunalne usluge
	259.406
	471.836
	471.835
	181,89

	11
	Nabavka materijala
	2.472.442
	2.295.852
	2.053.804
	83,07

	12
	Nabavka materijala-uniformi
	716.968
	
	
	0,00

	13.
	Izdaci za usl. prevoza i goriva
	143.472
	223.472
	222.220
	154,89

	14.
	Unajmljiv. imovine i opreme
	2.842
	7.342
	5.148
	181,14

	15.
	Izdaci za tekuće održavanje
	304.290
	349.327
	348.426
	114,50

	16.
	Izdaci za osig. i bankarske usl.
	104.174
	120.674
	109.523
	105,13

	17.
	Ugovorene usluge
	220.206
	370.206
	369.797
	167,93

	18.
	II Kapitalni izdaci
	2.150.000
	1.836.000
	1.832.611
	85,24

	19.
	Nabavka opreme
	2.000.000
	1.686.000
	1.686.000
	84,30

	20.
	Policijska oprema - KDZ i oružje
	780.000
	
	643.838
	82,54

	21.
	Prevozna oprema - motorna vozila
	600.000
	
	541.517
	90,25

	22.
	Ostala oprema
	620.000
	
	500.645
	80,75

	23.
	Nabavka građevina
	
	23.650
	23.645
	

	24.
	Rekonstrukcija i inv. održavanje
	150.000
	126.350
	122.966
	81,98

Na osnovu navedene tabele zaključujemo da je bilo prekoračenja planiranih budžetskih pozicija tekućih rashoda kod slijedećih pozicija:

	· Naknade troškova uposlenim



	  17,01%

	· Doprinosi poslodavca
	44,00%

	· Putni troškovi
	0,20%

	· Izdaci za energiju
	6,94%

	· Izdaci za komunalne usluge


 
	 81,89%

	· Izdaci za prijevoz i gorivo
	54,89%

	· Unajmljivanje imovine i opreme
	81,14%

	· Izdaci za tekuće održavanje
	14,50%

	· Izdaci za osiguranje i bankaraske usluge
  
	5,13%

	· Ugovorene usluge
	67,93%


Tokom 2002. godine Vlada FBiH je donijela Odluku o preraspodjeli sredstava što je uključeno u kolonu 4 raspoloživa sredstva i uneseno u trezor kao limitirajući faktor rashoda.

Ukoliko se posmatraju odnosi između ostvarenih rashoda i izdataka i raspoloživih sredstava nastalih na osnovu korekcija prema odlukama Vlade FBiH nije bilo prekoračenja budžetskih pozicija.

Tokom revizije je utvrđeno da određena knjiženja nisu vođena na propisana konta u skladu sa Pravilnikom o knjigovodstvu budžeta, tako da se navedeni indeksi mogu samo uslovno prihvatiti.

Izdaci za bruto plaće i naknade iznose 18.834.839 KM i u odnosu budžet imaju indeks ostvarenja 99,31%.

Obračun i isplata plaća se vršila u skladu sa Pravilnikom o plaćama i drugim ličnim primanjima službenika i namještenika u službama FMUP-a. Uvidom u navedeni Pravilnik, rješenja o visini plaća i platne liste službenika, revizorski tim je konstatovao, da koeficijenti za plaće službenika u Ministarstvu nisu u skladu sa koeficijentima za plaće službenika u federalnim organima uprave i federalnim ustanovama koji su utvrđeni odredbama člana 157. do 165. Zakona o radnim odnosima i plaćama službenika organa uprave u F BiH.
Prezentirano je Rješenje br. 02/2-02-1-25 od 03.04.2002.god. donešeno od strane ministra, o formiranju Komisije koja treba pripremiti Pravilnik o izmjenama i dopunama Pravilnika o plaćama u skladu sa Zakonom o radnim odnosima i plaćama službenika organa uprave u F BiH i ostalim propisima, do 20.04.2002. godine.

Konstatujemo da do okončanja revizije nije sačinjen Pravilnik o izmjenama i dopunama Pravilnika o plaćama.

Revizijom je utvrđeno da se priprema podataka za plaće vrši u MUP, ali ističemo da ne postoji dovoljna kontrola izlaznih izvještaja o plaćama dobivenih iz Trezora.

Naknade troškova zaposlenih FMUP-a isplaćene su u iznosu od 4.745.993 KM i u odnosu na budžetom planirana sredstva imaju indeks ostvarenja 117,01%

.Struktura navedenih troškova je slijedeća:

	· Naknade za prevoz



	955.069 KM

	· Naknade za odvojeni život
	235.151 KM

	· Topli obrok




	2.582.842 KM

	· Naknade učenicima i studentima
  
	99.300 KM

	· Regres





	512.000 KM

	· Otpremnine
	3.837 KM

	· Jubilarne nagrade


  
	58.630 KM

	· Pomoć u slučaju smrti

 
    
	128.549 KM

	· Naknade za bolovanja


    
	78.914 KM

	· Porez na dodatna primanja
         
   
	29.050 KM

	·  Naknade za privremene i povremene poslove
    
	62.652 KM


Naknade za prevoz dio izdataka se odnosi za putovanja u mjesto stanovanja porodice uposlenih u vrijeme sedmičnog odmora, državnog praznika i neradnih dana i isplaćuje radnicima ili službenicima i nisu isplaćeni u skladu sa zakonom.

Naknade za odvojeni život predstavljaju značajno učešće u naknadama uposlenih. Naknade su, na osnovu donešenih rješenja po pismenim zahtijevima radnika, isplaćivana radnicima kod kojih se prebivalište ili prebivalište njihove porodice nalazi van sjedišta FMUP-a. Ministarstvo nije postupilo u skladu sa članom 2. stav 1. Uredbe o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave, prema kojoj pravo na naknadu za odvojeni život od porodice za troškove ishrane pripada radniku ili službeniku koji je u skladu sa zakonom privremeno raspoređen ili upućen na rad van mjesta prebivališta njegove porodice. 

U Izvještaju o izvršenoj inspekciji u Upravi za administaraciju je navedeno da su isplate za troškove prijevoza i odvojeni život neosnovano isšlaćene.

Rješenjima Ministra FMUP-a od 18.12.2002. godine prestaje pravo na naknadu za odvojeni život od porodice, kao i naknada troškova putovanja u mjesto stanovanja porodice u vrijeme sedmičnog odmora, državnih praznika i neradnih dana.

Jubilarne nagrade su isplaćene za na osnovu Rješenja ministra novčane nagrade za posebne zasluge u izvršavanju poslova i zadataka na osnovu člana 24 stav 3 Zakona o unutrašnjim poslovima, naknade za dan vozača prema rješenju ministra FMUP-a.

Naknade za privremene i povremene poslove su isplate naknada na osnovu ugovora o djelu, a odnose se na: poslove prevodioca u Kabinetu ministra, poslove edukacije i vještačenja u Odjeljenju kriminalističke tehnike, uređenja okoliša u kompleksu  Suhodol, održavanja centralnog grijanja i poslove spremačice. Uz naloge za isplatu su  priloženi ugovori i potvrde da je zaključeni posao izvršen.

Izdaci za materijal i usluge

Isplaćeni su u iznosu od 4.598.303 KM i u odnosu na budžet su ostvarili indeks od 88,41%.

Putni troškovi metodom uzorka kod provjere putnih naloga revizijom je utvrđeno da u manjem broju slučajeva ne postoji izvještaji o obavljenom putovanju.
Izdaci za energiju i za komunalne usluge  su ostvareni sa prekoračenjem u odnosu na budžet što ukazuje da je na ovim pozicijama bilo nerealno planiranje.

Nabavka materijala

Izvršena je u ukupnom iznosu 2.053.804 KM i u odnosu na budžet ima indeks 83,07%.

U okviru ove pozicije su iskazani izdaci :

	· kancelarijski i administrativni materijal  materijal (obrasci za lične karte)
	414.479 KM

	· hrana i prehrambeni materijal





	536.242 KM

	· izdaci za odjeću i uniforme





	293.510 KM

	· materijal za javnoi red i sigurnost





	599.431 KM

	· vojni materijal







	193.381 KM

	· medicinski i laboratorijski materijal




	  16.761 KM


Ističemo da je prilikom nabavke poštovana procedura u skladu sa Uredbom o postupku nabavki robe, usluga i ustupanja radova i to kod: 

-nabavke kancelarijskog materijala, nabavke obrazaca za lične karte, nabavke svježeg mesa i suhomesnatih proizvoda, prehrambenih proizvoda za potrebe restorana s napomenom da je izvršeno ponavljanje tendera u slučaju kada se na tender nisu prijavila 3 ponuđača. U ponovljenom tenderu je zbog hitnosti nabavke  u pojedinim slučajevima procjenjivani su samo oni ponuđaći koji su zadovoljili uslove iz tendera. Bilo je slučajeva da je nakon provjere kompletnosti ponude, zbog neispunjenja uslova iz tendera, procijenjen samo jedan ponuđač, s kim je i sklopljen ugovor.

Metodom uzorka u 2 slučaja je utvrđeno da je su nabavke ispod 50.000 KM izvršene bez procedure propisane Uredbom.

Izdaci za usluge prijevoza i goriva

Predstavlja značajan iznos u ukupnim rashodima i iznosi 222.220 KM, što je u odnosu na budžet veće za 54,89%.

Tim za reviziju ističe da ne postoje pisana pravila oko visine i procedure utroška goriva. 

Poštovana je procedura propisana Uredbom o postupku nabavki robe, usluga i ustupanja radova. 

Izdaci za tekuće održavanje

Ostvareni su u iznosu od 348.426 KM sa indeksom 114,50% u odnosu na budžet. Sastoje se od materijala za opravku u iznosu od 177.823 KM i usluge opravki i održavanja 170.603 KM.

Poštovana je procedura propisana Uredbom o postupku nabavke robe, usluga i ustupanja radova s tim da su ugovori zbog ponavljanja tendera zaključeni  23.05.2002. godine, što znači da ugovorom nije pokriven period od 01.01.2002. godine.

Izdaci za osiguranje 

Ostvareni su u iznosu od 109.523 KM sa indekom 105,13%. Poštovana  je Uredba o postupku nabavke robe, usluga i ustupanja radova.

Ugovorene usluge

Ostvarene su u iznosu od 369.797 KM sa indeksom ostvarenja od 167,93% i u okviru ove pozicije iskazani su sljedeći izdaci:

	· Izdaci za reprezentaciju



 
	51.692 KM

	· Izdaci za informiranje



  
	65.429 KM

	· Izdaci za specijalizaciju i stručno obrazovanje ispite
  
	37.973 KM

	· Usluge primarne zdravstvene zaštite


    
	20.297 KM

	· Zatezne kamate i ostale osluge


   
	13.721 KM

	· Autorski honorari
	1.500 KM

	· Ostale nespomenute usluge i dažbine



	179.185 KM


Tim za reviziju ističe da FMUP nema pisana pravila vezana za korištenje reprezentacije.

Ostale nespomenute usluge i dažbine su iskazane u iznosu od 179.185 KM, a najznačajniji iznosi se odnose na finansiranje upisa 150 policajaca na vanredni dvogodišnji studij Fakulteta kriminalističkih nauka prema odluci VladeFBiH.

Preporuka menadžmentu

· Ostvarivati rashode do nivoa utvrđenog budžetom. Prilikom planiranja određenih pozicija primjeniti princip realnosti.

· Uskladiti Pravilnik o plaćama sa Zakonom o radnim odnosima i plaćama službenika organa uprave u FBiH.

· Iako je uglavnom primjenjivana Uredba o postupku nabavke robe, usluga i ustupanja radova za sve vrste nabavki preporučujemo raspisivanje tendera najmanje 2 mjeseca prije isteka prethodnog ugovora kako bi se obezbijedilo učešće dovoljnog broja ponuđača za procjenu ponuda. Za nabavke ispod 50.000 KM obavezno obezbijediti za procjenu najmanje 3 ponude.

· Donijeti pisana pravila kojim će se regulisati procedura oko potrošnje i pravdanja troškova goriva, reprezentacije, usluga održavanja.

Kapitalni izdaci

Izvršeni su u iznosu od 1.832.611 KM  sa indeksom ostvarenja 85,24% , a odnose se na nabavku slijedećeg:

	· Nabavka građevina
	23.646 KM

	· Namještaja



     
	99.041 KM

	· Kompjuterske opreme 


     
	67.831 KM

	· Opreme za prenos podataka  

       
	18.405 KM

	· Ostale uredske mašine
	21.148 KM

	· Motorna vozila



   
	541.517 KM

	· Elektronska oprema


   
	288.174 KM

	· Vojna oprema



     
	543.274 KM

	· Policijska oprema



	100.564 KM

	· Ugostiteljska oprema
	6.045 KM

	· Rekonstrukcija zgrada
	65.701 KM

	· Investiciono održavanje
	57.265 KM


Nabavka građevina je izvršena po Odluci Vlade FBiH o unutarnjoj preraspodjeli (za nabavku zgrade i policijeske kućice). Nisu prezentirane ponude kojim bise se potvrdilo da je poštovana Uredba o postupku nabavke robe, usluga i ustupanja radova.

Komjuterska oprema revizijom najznačajnijeg iznosa nabavke kompjuterske opreme u iznosu od 51.000 KM utvrđeno je da je primjenjena Uredba o postupku nabavke robe, usluga i ustupanja radova.

Namještaj revizijom najznačajnijeg iznosa u iznosu od 52.130,40 KM utvrđeno je da je primjenjena Uredba o postupku nabavke robe, usluga i ustupanja radova.

Motorna vozila nabavka je izvršena putem tendera po principu «staro za novo». Revizijom je utvrđeno da je uglavnom provedena procedura u skladu sa Uredbom o postupku nabavke robe, usluga i ustupanja radova s napomenom da:

-je u javnom pozivu objavljeno da se prodaje 39 vozila, a prodato je 37 vozila, dok je u tenderu bilo navedeno da se kupuje 31 vozilo, a kupljeno je 25 vozila; Odluka o izmjeni količine nije donesena;

-u Zapisniku o javnom otvaranju ponuda i izboru najpovoljnijeg ponuđača obzirom na izmjene količine i principa nabavke »staro za novo» nije dovoljno obrazložen način kalkulacije prilikom izbora najpovoljnijeg ponuđača.

Elektronska oprema revizijom najznačajnijeg iznosa nabavke telekomunikacione opreme utvrđeno je da je raspisan tender i izabran najpovolniji ponuđač sa cijenom od 225.620 KM.

Vojna i policijska oprema je nabavljana u skladu sa članom 2 stav 2 Uredbe o postupku  nabavke robe, usluga i radova, mada se u pojedinim slučajevima prilikom nabavki tražilo više ponuda kako bi se postigla dodatna transparentnost.

Kod rekonstrukcije i održavanja zgrada tim za reviziju je metodom uzorka utvrdio da se poštovala Uredba o postupku nabavke robe, usluga i ustupanja radova.

Preporuke menadžmentu

· Iako se Uredba o postupku nabavke robe, usluga i ustupanja radova uglavnom poštuje potrebno je sačinjavati zapisnike o procjeni ponuda sa detaljnijim obrazloženjem i u slučaju izmjene količina obezbijediti odgovarajuće odluke.

4.4  STALNA SREDSTVA

Popis imovine je izvršen na osnovu Rješenja ministra o imenovanju Komisije broj 03/1-14-2-6123 od 30.12.2002. godine kojim se formiranju komisije za popis imovine i obaveza ministarstva sa stanjem na dan 31.12.2002. godine:

Centralna popisna komisija;

Komisija za popis stalnih sredstava i sitnog inventara u upotrebi;

Komisija za popis zaliha i materijala u skladištu;

Komsija za popis sitnog inventara u skladištu;

Komisija za popis novčanih sredstava, kratkoročnih potraživanja i kratkoročnih obaveza;

Komisija za popis oružja, oružne opreme i vojne opreme u upotrebi i skladištu;

Komisija za popis zemljišta i građevinskih objekata.

U Elaboratu Centralne popisne komisije je navedeno da je fizički popis trajao do srediine februara 2003. godine i da komisija ne može dati konkretne prijedloge vezano za viškove i manjkove stalnih sredstava.

Elaborat o redovnom popisu sredstava sa stanjem na dan 31.12.2002. godine nije potpisan od strane menadžmenta FMUP-a, tako da ne možemo potvrditi iskazana sredstva u finansijskim izvještajima za 2002. godine koja iznose:

	· Građevine
	  2.602.008 KM

	· Oprema

	16.039.127 KM

	· Stalna sredstva u obliku prava        
	8.279 KM

	· Sredstva u pripremi 
   
	  787.602 KM

	· Sredstva van upotrebe
       
	  9.574 KM

	· Ispravka vrijednosti stalnih sredstava

	11.859.178 KM

	· Sadašnja vrijednost stalnih sredstava

	  7.587.412 KM


Uvidom u pomoćne računovodstvene knjige koje je obavezan da vodi budžetski/ proračunski korisnik, konstatovano je da Ministarstvo vodi knjigu (popis) kapitalne imovine. Međutim na dan 31.12.2002. godine nije izvršeno usaglašavanje stanja stalnih sredstava iskazanih u finansijskom i materijalnom knjigovodstvu, 

U knjigovodstvenoj evidenciji Ministarstva ne postoje podaci o građevinskim objektima i zemljištu Ministarstva,
Tim za reviziju je utvrdio da postoje reversi o zaduženjima za uposlene. Na kontu stanovi iskazan je iznos od 398.323 KM.

Preporučuke menadžmentu:

· Popis stalnih sredstava izvršiti u skladu sa članom članom 73. Pravilnika o računovodstvu.

· Odrediti karakter vlasništva stanova (da li su otkupljeni ili su službeni stanovi) i izvršiti uz popratnu dokumentaciju odgovarajuća knjiženja u skladu sa Zakonom o računovodstvu.

4.5 POTRAŽIVANJA

FMUP je izvršio gašenje transakcijskih računa po instrukciji Federalnog ministarstva finansija.

Na kratkoročnim potraživanjima u finansiijskim izvještajima FMUP-a je iskazan iznos od 2.955.395 KM, a sastoji se od:

	· Potraživanja za isporučenu robu i usluge

	2.552.618 KM

	· Ostala potraživanja


   
	402.777 KM

	· Kratkoročni plasmani


     
	18.266 KM

	· Kratkoročna razgraničenja

 
	  287.463 KM


Potraživanja za isporučenu robu i usluge se odnose na prenesena potraživanja iz 2001. godine su iznosila 2.198,738 KM, a potraživanja iz tekuće 2002. godine su iznosila 353.880 KM.

U okviru ove grupe konta iskazana su potraživanja za unaprijed plaćenu robu i usluge, odnosi se na plaćene avanse dobavljačima za robu i usluge,.

Ostala potraživanja iskazana u zinosu od 402.777 KM se sastoje od: akontacija za službeni put u iznosu od 13.026 KM, za potraživanja od radnika za manjkove 392 KM; i sumnjivih i spornih potraživanja (za akontacije za službeni put isplaćene u periodu od 1992. do 1997.godine) 370.025 KM i ostalih potraživanja (akontacije radnicima MUP-a, spoljnim saradnicima i potraživanja od radnika) u iznosu od 19.333 KM.

Kratkoročni plasmani predstavljaju potraživanja FMUP a od Sindikata policije  u iznosu od 18.266 KM na osnovu Ugovora o preuzimanju duga (cesije), koji je FMUP preuzeo prema d.o.o. IKOFF prema presudi Općinskog suda Sarajevo. Navedeni dug prema firmi Sindikat nije mogao izmiriti obzirom da je imao blokiran račun u SAB banci.

Kratkoročna razgraničenja predstavljaju iznos stvorenih obaveza koja su prekoračili raspoloživa sredstva i predstavljaju rashod za 2002. godinu.

Na osnovu prezentirane dokumentacije ističemo da je Komisija poduzimala mjere radi naplate potraživanja, ali one nisu rezultirale naplatom. 

Ministarstvo nije postupilo u skladu sa članom 22. i 23. Uredbe o naknadama za putne troškove, prema kojoj se od lica koja nisu opravdala putni nalog u roku od pet dana kada je službeno putovanje završeno i lica koja nisu vratila akontaciju, potraživanja trebala prinudno naplatiti.

Preporuke menadžmentu

· da se poduzmu aktivnosti u cilju veće efikasnosti naplate potraživanja za isporučenu robu i usluge.

· da se utvrdi tačna evidencija lica koja su primila akontacije u iznosu od 149.000,00 KM.

· da se u skladu sa članom 22. i 23. Uredbe o naknadama za putne troškove preduzmu odgovarajuće radnje za povrat ili pravdanje navedenih akontacija, od lica koja su primila akontacije u periodu do 2002.godine, a posebno od lica koja više nisu zaposlena u F MUP-u. Potrebno je utvrditi zbog čega do sada nije izvršen povrat ili pravdanje datih akontacija.

· Ukoliko se i pored poduzetih aktivnosti ne postignu rezultati naplate tražiti sa Vladom FBiH i Federalnim ministarstvom finansija rješenja vezano za status ovih potraživanja.

4.6 OBAVEZE

Prema bilansu stanja u FMUP u su iskazane obaveze u ukupnom iznosu od 5.207.703  KM, a odnose se na:

	· Obaveze prema dobavljačima


  
	570.756 KM

	· Kratkoročne kredite i zajmove


	142.250 KM

	· Obaveze prema radnicima
	1.556.963 KM

	· Kratkoročna razgraničenja
	2.937.734 KM


Ostale obaveze u iznosu od 142.250,00 KM se odnose za devizna sredstva koje su oduzeta od građana u toku rata, do okončanja postupka.

Kratkoročna razgraničenja u iznosu odod 2.937.734 KM se sastoje od:

	· Razgraničenih prihoda – kupci

	2.014.934 KM

	· Razgraničenih prihoda – refundacija bolovanja
     
	15.334 KM

	· Ostalih razgraničenja – knjiženje u trezoru
       
	 40 KM

	· Potraživanja od dobavljača za uplaćene avanse
   
	476.566 KM

	· Otvorenih avansa iz ranijeg perioda (za dio su pokrenuti sudski sporovi) 
	 61.045 KM

	· Potraživanja za akontacije za period 1992-1997. god.
  
	 369.815 KM


Preporuke menadžmentu

· da se devizna sredstva u iznosu od 142.250,00 KM vrate u blagajnu F MUP-a, utvrdi tačna evidencija lica od kojih su oduzeta, u koje namjene su utrošena devizna sredstva i po čijem odobrenju. 

· za potraživanja od dobavljača za uplaćene avanse hitno tražiti isporuku robe po izdatim narudžbenicama ili pokrenuti sudski  spor.

5 RAČUNOVODSTVO

Sagledavajući funkciju računovodstva FMUP ističemo da:
· Se odvojeno vodi materijalno i finansijsko knjigovodstvo i programski nije uvezano, što otežava ažurno vođenje i mogućnost dobivanja pravovremene informacije kao i povećava mogućnost greške u evidentiranju poslovnih promjena

· Ne postoji dovoljna obučenost kadra u računovodstvu vezano za funkcionisanje trezora niti koordinacija aktivnosti sa trezorom vezano za finansijske izvještaje.

Finansijski izvještaji su generalno sačinjeni u skladu sa identifikovanim okvirom finansijskog izvještavanja, ali nisu predati u roku predviđenom u članu 4. Zakona o računovodstvu, do kraja februara 2003. godine. Do momenta izrade ovog Izvještaja obrasci finansijskih izvještaja nisu bili potpisani.

Knjigovodstvena dokumentacija se ovjerava i likvidira.

6 ZAKLJUČAK

Ocjena je tima za reviziju da menadžment FMUP a učinio prilično napora na prevazilaženju nedostataka navedenih u Izvještaju iz prethodne revizije i da je dio prepruka potpuno ili djelimično primjenjen.

Međutim tokom revizije uočeni su određeni nedostaci koji se ponavljaju i  koji su  prvenstveno bili posljedice sistema internih kontrola, koji se manifestuje u tome da postoji regulativa propisana u internim aktima ali se nedovoljno primjenjuje i kontroliše unutar Uprave administracije.

U tom smislu menadžment treba jačati sistem interne kontrole radi potpune transparentnosti finansijskih izvještaja i transakcija.

Posebno ističemo probleme oko popisa stalnih sredstava, potraživanja i obaveza jer iako je fizički popis urađen Elaborat o popisu nije usvojen tako da nisu ni donesene odluke o otpisu. Nalazi navedeni kroz Izvještaj govore o neraščišćenim potraživanjima od kojih neka datiraju iz 1992. godine i obavezama iz ranijih perioda. Posljedica toga je neusaglašeno knjigovodstveno stanje sa stvarnim stanjem utvrđenim popisom.

Posebnu pažnju menadžment treba posvetiti planiranju rashoda i izdataka i realizaciji istih u skladu sa Zakonom o budžetima i Zakonom o izvršavanju budžeta.

Donošenjem pisanih procedura u svim segmentima i kontrolom primjene istih ojačao bi sistem internih kontrola čima bi se prevazišle slabosti uočene tokom revizije.

Dosljednom primjenom Zakona o računovodstvu i Pravilnika o knjigovodstvu budžeta F BiH postiglo bi se realnije prikazivanje finansijskih izvještaja.

Iako se Uredbu o postupku nabavke robe, usluga i ustupanja radova uglavnom primjenjuje za značajnije iznose nabavki, treba je primjenjivati u svim slučajevima na koje se ona odnosi. Tendere treba raspisivati blagovremeno, kako bi procedura odabira najpovoljnijeg ponuđača i ugovaranja bila završena prije isteka ugovora koji su na snazi.
KOMENTAR

U ostavljenom roku Ministarstvo unutrašnjih/unutarnjih poslova FBiH se očitovalo na Izvještaj o reviziji obrazlažući navedene nedostatke sa konstatacijom da će preporuke date u Izvještaju biti ispoštovane u narednom periodu.

Takođe se navodi da je dio preporuka iz 2002. godine ispoštovan, ali tim za reviziju i dalje ostaje kod konstatacije da je to učinjeno sa zakašnjenjem, što je utjecalo na visinu rashoda iskazanih u finansijskim izvještajima.

